жКОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм бӧрся да тайӧ сьӧмсӧ кутӧм бӧрся видзӧдан пӧрадок вынсьӧдӧм йылысь 
Россия Федерацияса оланін кодекслӧн 167 статьяса 8 пункт, “Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь” Коми Республикаса Оланпас  серти Коми Республикаса Веськӧдлан котыр шуис:
1. Вынсьӧдны Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм бӧрся да тайӧ сьӧмсӧ кутӧм бӧрся видзӧдан пӧрадок  содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Юралысьлысь
могъяс недыр олӧмӧ пӧртысь                                                        В. Гайзер
Сыктывкар
2014 вося сора тӧлысь 10 лун
281 №
ВЫНСЬӦДӦМА
Коми Республикаса Веськӧдлан котырлӧн 
2014 во сора тӧлысь 10 лунся 281 №-а шуӧмӧн 
(содтӧд)
Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм бӧрся да тайӧ сьӧмсӧ кутӧм бӧрся видзӧдан 
ПӦРАДОК
I. Панас
Тайӧ Пӧрадокыс урчитӧ уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм бӧрся да Коми Республика мутасын уна патераа керкаясын ӧтувъя эмбур капитальнӧя дзоньталӧм сьӧмӧн могмӧдігӧн тайӧ сьӧмсӧ кутӧм бӧрся видзӧдан ног (водзӧ лӧсялӧмӧн – видзӧдӧм, уна патераа керкаяс).
2. Видзӧдӧмын могъясӧн лоӧны уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм капитальнӧя дзоньталан фондысь видзӧм йылысь оланін оланпастэчасын корӧмъяс торкалӧм ӧлӧдӧм, эрдӧдӧм да бырӧдӧм да тайӧ сьӧмсӧ кутӧм.
3. Тайӧ Пӧрадок серти видзӧданторйӧн лоӧ уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм да тайӧ сьӧмсӧ кутӧм:
1) йӧзӧн, кодъяслӧн ним вылӧ восьтӧма торъя тшӧт, сідзжӧ случайын, кор торъя тшӧт кутысьясӧн лоӧны Коми Республика дінмуса операторъяс (водзӧ – дінмуса операторъяс);
2) дінмуса операторъясӧн.
4. Видзӧдӧны:
1)  уна патераа керкаясын ӧтувъя эмбур капитальнӧя дзоньталӧм вылӧ мынтан пайяс бӧрся (водзӧ – мынтан пайяс), мый мынтісны уна патераа керкаын жыр кутысьяс;
2) прӧчентъяс бӧрся, мый мынтісны уна патераа керкаын жыр кутысьяс пай мынтан кывкутӧм абу колананог збыльмӧдӧмысь;
3) прӧчентъяс бӧрся, мый чукӧртӧма торъя тшӧт вылын куйлан сьӧмӧн вӧдитчӧмысь;
4) уна патераа керкаын ӧтувъя эмбур объектъяс вӧдитчӧм вылӧ сетӧмысь, оланін кутысь котырлӧн (водзӧ – ОКК), оланін да стрӧитчан кооперативъяслӧн (водзӧ – ОСК) сьӧмысь чӧжӧс бӧрся, сы лыдын ОКК, ОСК овмӧс уджысь чӧжӧс бӧрся, кутшӧмӧс мӧдӧдӧма уна патераа керкаын жыр кутысьяслӧн, ОКК пырысьяслӧн шуӧм серти, мый примитӧма Россия Федерацияса оланін кодекс, ОКК, ОСК подувпуктас серти, уна патераа керкаын жыр кутысьяслӧн пайяс мынтӧмын кывкутӧм збыльмӧдӧм тшӧт весьтӧ капитальнӧя дзоньталан фонд артмӧдӧм вылӧ;
5) кредитъяс, заёмъяс бӧрся, кутшӧмъясӧс босьтӧма капитальнӧя дзоньталан услугаясысь да (либӧ) уджъясысь мынтысьӧм могысь.
5.  Уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧмӧн лоӧ Россия Федерацияса оланін кодекслӧн 174 статья серти рӧскод сьӧмӧн могмӧдӧм.
6. Видзӧдӧны:
1) уна патераа керкаясын жыр кутысьяс;
2) Коми Республикаса оланін канму инспекция (водзӧ – Инспекция).
Федеральнӧй олӧмӧ пӧртысь власьт органӧн, кутшӧм збыльмӧдӧ сьӧм да сьӧмкуд юкӧнын дӧзьӧр уджмогъяс, видзӧдан пӧрадок урчитсьӧ федеральнӧй оланпастэчасӧн.
7. Уна патераа керкаясын, кутшӧмъяслӧн жыр кутысьяс примитісны торъя тшӧтъяс вылын капитальнӧя дзоньталан фондъяс артмӧдӧм йылысь помшуӧм, ӧтувъя эмбур капитальнӧя дзоньталӧм вылӧ мынтан пай тшӧт весьтӧ артмӧдӧм сьӧм торъя мог вылӧ видзӧм да тайӧ сьӧмсӧ кутӧм бӧрся видзӧдӧны:
1) уна патераа керкаын жыр кутысьяс, кодъяс примитісны торъя тшӧт вылын капитальнӧя дзоньталан фонд артмӧдӧм йылысь помшуӧм, – татшӧм ногӧн:
а) банкысь, кӧні восьтӧма торъя тшӧт, уна патераа керкаын став жыр кутысьлӧн торъя тшӧт вылӧ сюйӧм вештысьӧмъяслысь ыджда йылысь, торъя тшӧт вылын сьӧм коляс йылысь, тайӧ торъя тшӧт сертиыс став операция йылысь юӧр босьтӧмӧн;
б) торъя тшӧт кутысьлысь уна патераа керкаын став жыр кутысьлӧн торъя тшӧт вылӧ сюйӧм вештысьӧмъяслысь ыджда йылысь, торъя тшӧт вылын сьӧм коляс йылысь, тайӧ торъя тшӧт сертиыс став операция йылысь юӧр босьтӧмӧн.
 Торъя мог серти сьӧм видзӧм бӧрся да торъя тшӧт йылысь сёрнитчӧм серти сьӧм пуктан, вуджӧдан да спишитан операцияяс дырйи найӧс кутӧм
бӧрся видзӧдігӧн видлалӧны операцияяс, кутшӧмъясӧс урчитӧма Россия Федерацияса оланін кодекслӧн 177 статьяӧн.
Банкӧн тайӧ пунктса 1 пунктулын индӧм юӧр сетан пӧрадок урчитӧны торъя тшӧт йылысь кырымалӧм сёрнитчӧмлӧн тшӧктӧмъясӧн;
2) Инспекция “Канму дӧзьӧр да муниципальнӧй дӧзьӧр нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпасӧн да Россия Федерацияса оланін кодекслӧн 20 статьяӧн урчитӧм пӧрадок серти план серти да планысь ӧтдор прӧверкаяс нуӧдӧмӧн.
8. Уна патераа керкаясын, кутшӧмъяслӧн жыр кутысьяс примитісны дінмуса операторлӧн тшӧт (тшӧтъяс) вылын капитальнӧя дзоньталан фондъяс артмӧдӧм йылысь помшуӧм, ӧтувъя эмбур капитальнӧя дзоньталӧм вылӧ мынтан пай тшӧт весьтӧ артмӧдӧм сьӧм торъя мог вылӧ видзӧм да тайӧ сьӧмсӧ кутӧм бӧрся видзӧдӧ инспекция прӧверкаяс нуӧдӧмӧн.
Дінмуса операторъясӧс видзӧдӧны “Канму дӧзьӧр да муниципальнӧй дӧзьӧр нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпасӧн урчитӧм пӧрадок серти  Россия Федерацияса оланін кодекслӧн 20 статьяса 43 юкӧнӧн урчитӧм аслыспӧлӧслунъяс тӧд вылын кутӧмӧн. 
9. Нуӧдӧм прӧверкаяслӧн бӧртасъяс серти торкалӧмъяс эрдӧдігӧн, сы лыдын мынтан пайяс абу мог вылӧ видзӧм, торъя тшӧтъяс кутысьяс дорӧ, дінмуса операторъяс дорӧ примитӧны Россия Федерацияса оланпастэчасӧн урчитӧм пӧрадок серти кывкутана мераяс.
Третьякова О., 6238
